
Estimados director/a

A Consellería de Cultura, Educación e Ordenación Universitaria e a Axencia
para a Modernización Tecnolóxica de Galicia AMTEGA, a través do Programa
Voluntariado Dixital da Xunta de Galicia e o apoio dunha empresa privada do
sector TIC galego (adherida coma Mecenas Dixital a dito programa) e coa
colaboración de INTECO (Instituto Nacional de Tecnoloxías da Comunicación
do Ministerio de Industria), e a Oficina de Seguridade do Internauta www.osi.es,
poñen en marcha en Galicia unha serie de charlas nos centros de Primaria e
Secundaria para promover a Sociedade da Información e formar ás familias e
ao profesorado sobre o uso seguro das tecnoloxías da información entre os
máis pequenos.

As charlas serán impartidas por empregados e empregadas da empresa do
sector TIC colaboradora, apoiándose na formación recibida, experiencia e
materiais proporcionados por INTECO. A idea é que os asistentes poidan
facerse coas claves para que os seus fillos ou alumnos naveguen con
seguridade pola rede e sensibilizalos da importancia de evitar riscos que lles
afectan directamente aos rapaces, coma o acceso a contidos inapropiados ou o
contacto con persoas que non sempre son quen din ser. Neste sentido, pais,
nais e profesores son partes esenciais para garantir unha navegación
responsable e útil.

As charlas impartiranse nos centros interesados en horario de tarde, ás 19:30 h
e, se é posible, nas datas que se propoñan. Se o seu centro quere participar no
programa pode enviar unha mensaxe solicitándoo ao correo
asesoria.tic@edu.xunta.es antes do 14 de decembro indicando os datos da
persoa de contacto (nome, cargo, teléfono, correo electrónico) e as datas nas
que podería programarse a sesión (antes de xuño do 2013).

Para máis información:

INTECO-CERT: http://cert.inteco.es

Oficina de Seguridade do Internauta (http://www.osi.es e http://menores.osi.es )

Programa Voluntariado Dixital https://voluntariadodixital.xunta.es/


